
КОМИ  РЕСПУБЛИКАСА  ПРАВИТЕЛЬСТВОЛÖН

ШУÖМ

Декоративно – прикладнöй искусстволöн

да йöзкост художественнöй прöмыселъяслöн 

«Вося мастер »  республиканскöй выставка йылысь да

декоративно – прикладнöй искусство

да йöзкост художественнöй прöмысел юкöнын

С.И.Оверин нима премия  йылысь

 Йöзкостса мастер С.И.Оверинлысь паметь нэм кежлö йöз вежöрын кольöм могысь, декоративно-прикладнöй искусство да йöзкост художественнöй прöмыселъяс юкöнын мастеръясöс да серпасасьысьясöс ыджыд художествоа гижöдъяс лöсьöдöм вылö ышöдöм  могысь, а сiдзжö «2003 – 2005 вояс вылö « Коми Республикаса культура» торъя мога республиканскöй уджтас йылысь» Коми Республикаса Оланпас збыльмöдöм могысь Коми Республикаса Правительство шуис:

             1. Быд во нуöдны декоративно-прикладнöй искусстволы да йöзкост художественнöй прöмыселъяслы сиöм «Вося мастер» республиканскöй выставка (водзö – выставка).

          2. Декоративно-прикладнöй искусство да йöзкост художественнöй прöмыселъяс юкöнын лöсьöдны выставкаын вермысьлы С.И.Оверин нима быд вося öти премия (водзö – премия) 3000 шайт мында.

           Премиясö  сетö Коми Республикаса Правительство.

           3. Премияяс сетсьöны да мынтыссьöны районса коэффициент артавтöг. Россия Федерацияса  вот да öктас йылысь оланпасъяс серти  премияысь босьтчö вот.

           4. Коми Республикаса культура да национальнöй политика министерстволы :

         вынсьöдны выставка йылысь положение да котыртны да нуöдны выставкасö.

         индöм пöрадок серти быд во лöсьöдны премия сетöм йылысь Коми Республикаса Правительстволысь тшöктöм бала.

        5. Тайö шуöмкöд йитчöм рöскод могмöдсьö 2003-2005 вояс  вылö «Коми Республикаса культура» республикаса торъя мога уджтас збыльмöдöм вылö лöсялана финансöвöй во кежлö Коми Республикаса  республиканскöй бюджетын урчитöм сьöмысь.

      6. Тайö шуöмсö олöмö пöртöм бöрся видзöдны Коми Республикаса Юралысьöс вежысь В.И.Скоробогатовалы.

                                                   Коми Республикаса Юралысь  В.Торлопов

Сыктывкар

2003 вося август 15 лун 

180 №

Вудж. Ануфриева, 1 620 пас


